
বন্ধু
অনেকদিন থেকে তোমার চিঠির জন্যে প্রত্যাশিত হয়ে ছিলুম। আজ পেয়ে খুব খুসি হলুম। পাছে তোমার কাজের লেশমাত্র ক্ষতি হয় সেই জন্তে আমি তোমাকে কখন তাগিদ করি নে । o পৃথিবীকে সৰ্ব্বত্র চিমটি কাটবার যে উপায় তুমি বের করেছ সেইটে পড়ে গৰ্ব্ব অনুভব করা গেল। এতদিন জড় পদার্থ আমাদের বিধিমতে পীড়ন করে আসছিলেন এবারে তোমার কল্যাণে তাদের উপর প্রতিশোধ নিতে পারব। তাদের দেদার চিমটি কাট আর বিষ খাওয়াও— ওগুলোকে কোনমতে ছেড়োনা । এখন থেকে আদালতে যদি অপরাধী জড় পদার্থের বিচার হয় তাহলে বিচারক তাদের চিমটি দণ্ড বিধান কৰ্ত্তে পারবে ।
যদি পাচ ছ বৎসর তোমাকে বিলাতে থাকতে হয় তুমি তারই জন্তে প্রস্তুত হোয়ো, অনর্থক ভারতবর্ষের ঝঞ্জাটের মধ্যে এসে কাজ নষ্ট কোরো না। তুমি আমাকে একটু বিস্তারিত করে লিখে এই ৫৬ বৎসর সেখানে থাকতে গেলে ঠিক কি পরিমাণ সাহায্য তোমার দরকার হবে। আমার

